
Vasundhara Stotram

ವಸುಂಧರಾಸ್ತೋತ್ರಂ

ಓಂ ನಮಃ ಶ್ರೀವಸುಂಧರಾ ದೇವ್ಯೈ .

ಓಂ ದಿವ್ಯರೂಪೀ ಸುರೂಪೀ ಚ ಸೌಮ್ಯರೂಪೀ ವರಪ್ರದಾ .

ವಸುಂಧರೀ ವಸುಂಧಾರೀ ವಸುಶ್ರೀ ಶ್ರೀಕರೀ ವರಾ .. 1..

ಧರಣೀ ಧಾರಣೀ ಧಾತಾ ಶರಣ್ಯಾ ಭಕ್ತವತ್ಸಲಾ
ಪ್ರಜ್ಞಾಪಾರಮಿತಾ ದೇವೀ ಪ್ರಜ್ಞಾ ಶ್ರೀಬುದ್ಧಿವರ್ಧಿನೀ .. 2..

ವಿದ್ಯಾಧರೀ ಶಿವಾ ಸೂಕ್ಷ್ಮಾ ಶಾಂತಾ ಸರ್ವತ್ರಮಾತೃಕಾ .

ತರುಣೀ ತಾರಣೀ ದೇವೀ ವಿದ್ಯಾ ದಾನೇಶ್ವರೇಶ್ವರೀ .. 3..

ಭೂಷಿತಾ ಭೂತಮಾತಾ ಚ ಸರ್ವಾಭರಣಭೂಷಿಣೀ .

ದುರ್ದಾಂತವಾಸಿಣೀ ಭೀಮಾ ಉಗ್ರಾಗ್ರಪರಾಕ್ರಮಾ .. 4..

ದಾನಪಾರಮಿತಾ ದೇವೀ ವರ್ಷಣೀ ದಿವ್ಯರೂಪಿಣೀ .

ನಿಧಾನಂ ಸರ್ವಮಾಂಗಲ್ಯೇ ಕೀರ್ತಿಲಕ್ಷ್ಮೀ ಯಶಸ್ವಿನೀ .. 5..

ದಹನೀ ಮಾರಣೀ ಚಂಡೀ ಶಬರೀ ಸರ್ವಮಾತೃಕಾ .

ಕೃತಾಂತತ್ರಾಶನೀ ಭೀಮಾ ಕೌಮಾರೀ ವಿಶ್ವರೂಪಿಣೀ .. 6..

ವೀರ್ಯಪಾರಮಿತಾ ದೇವೀ ಜಗದಾನಂದರೋಚನೀ .

ತಾಪಸಿ ಉಗ್ರರೂಪೀ ಚ ಋದ್ಧಿಸಿದ್ಧಿವರಪ್ರದಾ .. 7..

ದಾನಪುಣ್ಯಮಹಾಭಾಗಾ ಅಜಿತಾಜಿತವಿಕ್ರಮಾ .

ಜಗದೇಕಹಿತೋ ವಿದ್ಯಾ ಸಂಗ್ರಮ್ಯತಾರಣೀ ಶುಭಾ .. 8..

ಕ್ಷಾಂತಿಪಾರಮಿತಾ ದೇವೀ ಸಾಧನೀ ಧ್ಯಾನಧ್ಯಾಯಿನೀ .

ಪಾದ್ಮಾನೀ ಪದ್ಮಮಾತಾ ಚ ಪದ್ಮಾಭಾಂ ಶತಮಾಲಿನೀ .. 9.. (ಪಾದ್ಮಾನೀ ಪದ್ಮಧಾರಿ
ಚ ಪದ್ಮಾಸನ ಸಮಾಸಿನೀ)
ಶುದ್ಧರೂಪೀ ಮಹಾತೇಜಾ ಹೇಮವರ್ಣಾ ಪ್ರಭಾಕರೀ .

ಚಿಂತಾಮಣಿಧರೀ ದೇವೀ ಪ್ರಜ್ಞಾಪುಸ್ತಕಧಾರಣೀ .. 10..

ನಿಧಾನಂ ಕೂಟಮಾರುಢಾ ಧಾನ್ಯಾಗಾರಧನಪ್ರಿಯಾ .

ತ್ರೈಧಾತುಕಂ ಮಹಾಅಽಢಿ?ದಿವ್ಯಾಭರಣಭೂಷಿಣೀ .. 11..

ಸರಸ್ವತೀ ವಿಶಾಲಾಕ್ಷೀ ಚತುರ್ಬ್ರಹ್ಮವಿಹಾರಿಣೀ .

ತಥಾಗತಿ ಮಹಾರಮ್ಯಾ ವಜ್ರಿಣೀ ಧರ್ಮಧಾರಿಣೀ .. 12..

ಕರ್ಮಧಾತೇಶ್ವರೀ ವಿದ್ಯಾ ವಿಶ್ವಜ್ವಾಲಾಗುಮಂಡಲೀ .

ಬೋಧಿನೀ ಸರ್ವಸತ್ತ್ವಾನಾಂ ಬೋಧ್ಯಂಗಕೃತಶೇಖರೀ .. 13.. (ಕೃತಸ್ಯಶರಂ)
ಧ್ಯಾನಾದಿ ಮುಕ್ತಿ ಸಂಪನ್ನಾ ಅದ್ವಯಾದ್ವಯಭಾವಿಣೀ .

ಸರ್ವಾರ್ಥಸಾಧನೀ ಭದ್ರಾ ಸ್ತ್ರೀರೂಪಾಮಿತವಿಕ್ರಮಾ .. 14..

ಮಾತರೀ ಸರ್ವಬುದ್ಧಾನಾಂ ರತ್ನಧಾತ್ವೇಶ್ವರೇಶ್ವರೀ .

ಶುನ್ಯತಾ ಭಾವಿನೀ ದೇವೀ ಭಾವಾಭಾವವಿವರ್ಜಿನೀ .. 15..

ವೈನಾಯಕಿ ವಿನೇತಾಚ ದೀಪಿಣೀ ಕ್ಲೇಶಛೇದಿನೀ .

ಭಿದಿನೀ ಸರ್ವಮಾರಾಣಾಂ ಸಪ್ತಪಾತಾಲಕ್ಷೋಭಿಣೀ .. 16..

ಬ್ರಾಹ್ಮಣೀ ವೇದಮಾತಾಚ ಗುಹ್ಯರಾಟ್ ಗುಹ್ಯವಾಸಿನೀ .

ದರ್ಶನಿ ಬುದ್ಧಮಾರ್ಗಾನಾಂ ನಷ್ಟಮಾರ್ಗಪ್ರದರ್ಶನೀ .. 17..

ವಾಗೀಶ್ವರೀ ಮಹಾಶಾಂತಿಗೋಪ್ತಿಧಾತೄ ಧನಂ ದದಾ .

ಸ್ತ್ರೀರೂಪಾಧಾರಣೀ ಸಿದ್ಧಾಯೋಗೀನೀಯೋಗಮೀಶ್ವರೀ .. 18..

ಮನೋಹರೀ ಮಹಾಕ್ರಾಂತಿ ಸೌಭಾಗ್ಯಪ್ರಿಯದರ್ಶನೀ . (ಶುಭಗಾಪ್ರಿಯ)

ಸಾರ್ಥವಾಹಕೃಪಾದೃಷ್ಟಿ ಸರ್ವತಾಥಾಗತಾತ್ಮಕಿ .. 19..

ನಮೋಽಸ್ತುತೇ ಮಹಾದೇವೀ ಸರ್ವಸತ್ವಾರ್ಥದಾಯಿಣೀ .

ನಮೋಽಸ್ತುತೇ ದೀವ್ಯರೂಪೀಚ ವಸುಧಾರಾ ನಮೋಽಸ್ತುತೇ .. 20..

ಅಷ್ಟೋತ್ತರಶತನಾಮ ತ್ರಿಕಾಲಯಯಥೇದಿಮಾ .

ಪ್ರಾಪ್ನೋತಿನಿಯತ ಸಿದ್ಧಿ ಇಪ್ಸಿತ ಸುಮನೋರಥಂ ..

ತತ್ಸರ್ವಕ್ಷೇಪಯಿಷ್ಯಂ ತಿಸ್ಮರಣಾನ್ನಾಮ ಭದ್ರಕಂ .

ಅಥವಾ ಶೀಲಸಂಪನ್ನಾ ಸಪ್ತಜಾತಿಸ್ಮರೋ ಭವೇತ್ ..

ಪ್ರಿಯಶ್ಚಾದಿಯ ವಾಕ್ಯಶ್ಚರೂಪವಾನ್ ಪ್ರಿಯದರ್ಶನಃ .
ವಿಪ್ರಕ್ಷೇತ್ರಿಯಕೂಲೇಷು ಆದೇಯಮುಪಾಜಾಯತೇ ..

ಅಂತೇಭೂಮಿಶ್ವರಂ ಪ್ರಾಪ್ತಃ ಪಶ್ಚಾತ್ಪ್ರಾಪ್ತ ಸುಖಾವತಿ ..

ಇತಿ ಶ್ರೀವಸುಂಧಾರಾಯಾನಾಮಸ್ತೋತ್ರಶತಕಂ ಬುದ್ಧಭಾಷಿತಂ ಸಮಾಪ್ತಂ ಶುಭಂ
..

